
Osobe koje pruzaju neformalnu njegu nisu prepoznate u sistemu dugorocne njege u Bosni
i Hercegovini (BiH). Postoje¢e mjere iz domena dugorocne njege su primarno usmjerene
na osobe kojima je potrebna njega, pri ¢emu su potrebe neformalnih njegovatelja
skoro u potpunosti zanemarene. Osnovni cilj ovog teksta je analizirati stanje u oblasti

dugorocne njege s fokusom na neformalnu njegu u BiH i predstaviti medunarodne
prakse u ovoj oblasti, koja je u vecini zemalja Evropske unije prepoznata i sistemski
uredena kroz razlicite vidove podrske i usluga neformalnim njegovateljima. Na osnovu
identificiranih nedostataka i primjera dobre prakse u drugim zemljama, formulirano je
nekoliko preporuka za sistematsko rjeSavanje pitanja neformalne njege u BiH.

1. UvOD

Razli¢iti demografski, zdravstveni, socijalni
i drugi trendovi ukazuju na to da ¢e potre-
ba za dugoro¢nom njegom u BiH u nared-
nom periodu neminovno rasti. Medutim,
sistem dugorocne njege, kao vaina kom-
ponenta socijalne zastite, u velikoj je mjeri

zanemaren, sa skromnim novcanim nakna-
dama i nerazvijenim uslugama; dosadasnja
istrazivanja ukazuju na to da kao takav on
ne odgovara potrebama osoba kojima je
dugorocna njega namijenjena, a to su naj-
Cesce starije osobe, djeca sa invaliditetom,
te osobe sa invaliditetom koje ne mogu skr-
biti o sebi.’

Demografski i drugi trendovi u BiH

e Prema podacima popisa stanovnistva iz 2013. godine, 14,22% stanovnistva u BiH
imalo je 65 godina ili vise, Sto je nesto niZze u odnosu na prosjek od 18,2% za zemlje
EU za istu godinu.f

e Prognoziran je znacajan rast stanovnistva u dobnoj skupini od 65 i vise godina:
prema podacima FBiH (2013), do 2035. godine broj osoba u ovoj skupini porast ¢e za
34,2% u odnosu na 2012. godinu. Podaci iz RS-a (2010) procjenjuju rast od 20,5% do
2036. godine u odnosu na 2006. godinu.

e U BiH je evidentirano produzZenje zivotnog vijeka: prema podacima UNDP-a, ocekiva-
ni zivotni vijek bio je 70,4 godina u 1980. godini i 76,5 godina u 2014. godini."

e Prema podacima Svjetske zdravstvene organizacije, procijenjeni “zdravi Zivotni vijek”
za BiH iznosi 68,6 godina, $to je niZe od evropskog prosjeka od 70,3.Y Kraci zdravi Zi-
votni vijek neminovno povecava pritisak na sistem zdravstva i socijalne zastite, ¢ak
i kada udio starijeg stanovnistva u ukupnom nije visok." Istovremeno, zabiljezen je
rast stope obolijevanja starijeg stanovnistva."

¢ U posljednjih trideset godina, znacajno je porastao broj osoba koje Zive same: pri-
mjera radi, 1981. godine broj samackih domadinstava u BiH bio je 97.423, 1991. go-
dine 130.222, a 2013. godine 217.613"", pri ¢emu treba imati u vidu da BiH biljezZi
pad ukupnog broja stanovnika.

e U posljednjih pet godina raste broj korisnika socijalne zastite kojima su potrebni ra-
zliciti vidovi podrske i njege, ukljucujuci osobe sa invaliditetom i hroni¢no bolesne
osobe.™

U zemljama EU, neformalna njega prepo-
znata je kao jedan od stubova sistema dugo-
roc¢ne njege i mnoge drZave uvele su razlicite
mjere podrske neformalnim njegovateljima.
U BiH, izostanak adekvatnog odgovora drza-
ve na pitanje dugorocne skrbi ne iznenaduje
s obzirom na to da je jo$ uvijek dominantno
ocekivanje da ¢e ¢lanovi porodice, u sluca-
ju potrebe, preuzeti ulogu njegovatelja. Bez
obzira na njihovu znacajnu ulogu u sistemu
dugorocne njege u BiH, osobama koje pru-
Zaju usluge neformalne njege posvecuje se
vrlo malo paznje.

2. PREGLED MEDUNARODNIH
PRAKSI | PRISTUPA PITANJU
NEFORMALNE NJEGE

Neformalna njega predstavlja znacajnu i, u
medunarodnim praksama, sve zastupljeni-
ju komponentu sistema dugoroéne njege.
Dugotrajna njega se najprostije da defini-
rati kao “sistem aktivnosti koje poduzimaju
neformalni njegovatelji (porodica, prijatelji
ili komsije) i/ili profesionalci (zdravstvene i
socijalne usluge) kako bi se osobi koja nije
u stanju samostalno brinuti o sebi omogudi-
la najve¢a moguca kvaliteta Zivota, u skladu
sa njihovim individualnim preferencijama,
sa najve¢im mogucéim stepenom neovisno-
sti, autonomije, uceséa, licne ispunjenosti i

” xi

ljudskog dostojanstva”.

Dugorocna njega opcenito predstavlja ne-
dovoljno institucionalizirano podrucje jav-
nih politika u odnosu na druge oblasti soci-
jalne politike’. Shodno tome, aktuelne de-
bate o ovom vidu socijalne podrske relativ-
no su novijeg datuma i propituju njegovu
odrzivost s obzirom na starenje stanovnis-
tva i finansijski pritisak na drzavne budze-
te koji poveéanje broja osoba kojima je po-
trebna dugoroc€na njega neminovno nosi sa
sobom. Udio osoba koje imaju 65 godina i
visSe u populaciji zemalja EU 27 iznosio je
17,4% u 2010. godini, a ocekuje se da ¢e Ci-
niti 29,5% populacije do 2060. godine. i U
skladu s tim, oCekuje se da ¢e se troskovi
za dugorocnu njegu do 2050. godine udvo-
struciti ili utrostruciti u odnosu na trenutna
izdvajanja,®v koja su, ilustracije radi, prema
podacima iz 2010. godine, u zemljama EU
27 u prosjeku iznosila oko 1,8% BDP-a.* U

tom smislu, starenje stanovnistva je izazov s
kojim se suocava vecina zemalja EU i OECD-a,
posebno u kontekstu rastucih fiskalnih priti-
saka koje ono nosi sa sobom.

Stoga ne iznenaduje da se u okviru debata o
odrzivosti dugorocne njege sve vise prepo-
znaje vaznost neformalne njege.! Donosio-
ci politika neformalnu njegu, koja se definira
kao neplaéeni rad u privatnoj sferi domacin-
stva u sklopu vec¢ postojeéih veza sa srod-
nicima, bra¢nim partnerima, prijateljima ili
komsijama*ii, vide kao “relativno besplatan
i dostupan izvor koji ¢e popuniti praznine i
nadomjestiti nedostatke javnih pruZalaca
usluga”™,

Neformalna njega predstavlja okosnicu si-
stema dugorocne njege. Naprimjer, pro-
cjenjuje se da je u zemljama EU broj osoba
koje pruzaju neformalnu njegu najmanje
dva puta vedi od broja formalnih njegovate-
lja* i njega koju oni osiguravaju Cini tri Ce-
tvrtine dugotrajne njege.™

Ipak, trendovi u domenu dugorocne njege
nose rizik povecanja pritisaka na osobe
koje pruzaju njegu. Trend deinstitucionali-
zacije, prevalence invalidnosti kod starijih
osoba, te smanjenja rashoda za formalnu
dugoro¢nu njegu™i takoder znaci dodatno
optereéenje za neformalne njegovatelje u
predstoje¢em periodu. Drugim rijeima,
sa smanjenjem dostupnosti javnih usluga,
obaveza formalne njege preliva se u sferu
neformalne njege i postaje izazovom nefor-
malnim njegovateljima (partnerima, srodni-
cima, prijateljima i sl.). S obzirom na to da
pruZanje njege podrazumijeva Sirok raspon
usluga, koje traze posvecenost, te zahtije-
vaju znacajnu koli¢inu vremena, ovakve ak-
tivnosti mogu imati i ozbiljne implikacije za
njegovatelja u smislu ispunjavanja vlasti-
tih potreba. Utjecaj pruzanja njege na nje-
govateljevu (ne)mogucénost uceséa na trzi-
Stu rada, na opcu dobrobit i kvalitet Zivota
dobro je dokumentiran®, pri ¢emu se ne-
rijetko istice da Zene uZivaju loSiju poziciju
usljed drustvenih pritisaka, odnosno soci-
jalnih normi i ocekivanja, bududi da se pru-
Zanje njege karakterizira kao predominan-
tno “Zenski posao”. v

Imajuéi ovo u vidu, mnoge evropske ze-
mlje su, usljed promjena u demografiji



stanovnistva i anticipiranih troskova dugo-
roc¢ne (formalne) njege, odludile pitanje ne-
formalne njege staviti na agendu™ i nefor-
malnim njegovateljima omoguditi pristup
razli¢itim vidovima podrske, koje razmatra-
mo u daljnjem tekstu.

2.1. Mjere podrske neformalnim njegova-
teljima

Podrska neformalnim njegovateljima ostva-
ruje se kroz razli¢ite vrste mjera. Ove mjere
se realiziraju u formi novéanih naknada i ra-
zlic¢ito osmisljenih nenovéanih usluga. Osim
toga, mogu biti usmjerene direktno ka nje-
govateljima (direktne mjere) ili ka njegova-
nim osobama (indirektne mjere), gdje ne-
formalni njegovatelji posredno mogu imati
koristi od ovih mjera (vidjeti tabelu 1).

djeljuju osobama kojima je potrebna njega,
dok je u nekim zemljama u sistem mjera po-
drske ugraden i novéani dodatak za njego-
vatelja. Od naknada koje se uplacuju njego-
vanim osobama, neformalni korisnici imaju
posrednu korist s obzirom na to da se pru-
Zanje njege kompenzira nov¢anim davanjem
od strane samih korisnika.

Kada je rije¢ o naknadama usmjerenim ka
osobama kojima je potrebna tuda njega,
preovladavaju tri modaliteta njihove realiza-
cije. Prvi se odnosi na direktnu uplatu novca
za njegu (engl. cash payments), pri ¢emu
sami korisnici odlucuju kako ¢e utrositi ova
sredstva (npr. Francuska)**, Drugi se odno-
si na finansiranje njege putem vaucera (npr.
Svedska), pri ¢€emu korisnici imaju izbor pri
angaziranju nekog od akreditiranih pruzala-

Tabela 1. Pregled osnovnih mjera podrske neformalnim njegovateljima

Vrsta mjera Direktne (za njegovatelja)

Novcane Dodatak za njegovatelja
naknade

Nenovcane Informiranje

usluge Savjetovanje

Treninzi/edukacije

Samopomoc i grupe podrske

Indirektne (za njegovanog)

Direktna placanja (cash payments)
Vauceri

Preusmjereno placanje (routed wages)
Profesionalne formalne usluge u kuci
Adaptacija prostora u kojem je smjestena
osoba kojoj je potrebna njega
Tehnologije nadzora (npr. videonadzor)

Usluge predaha

Zagovaracke grupe i asocijacije | n/a

Podrska zaposlenima

n/a

Izvor: Prilagodeno prema Triantaffillou (2010)>v

2.1.1. Novéane naknade

Novcane naknade za njegu uvedene su u
sistem socijalne zastite primarno kako bi
osoba kojoj je potrebna njega ili njena po-
rodica imala mogucnost slobodnog odabira
vrste i pruzaoca usluga njege, kako bi ne-
formalni njegovatelji dobili kompenzaciju ili
priznanje za uloZeni trud, te kako bi se uvele
politike njege koje bi manje finansijski opte-
retile sistem dugorocne njege i

Novcane naknade predstavljaju mjeru koju
u ovom domenu primjenjuje veéina zema-
lja. IstraZivanja pokazuju da neki vid nov-
¢ane naknade predstavlja najzastupljeniji
oblik podrske u okviru sistema dugorocne
njege u evropskim zemljama.*i Uglavnom
je rije¢ o nov¢anim naknadama koje se do-

ca ovih usluga.*™ Treéi modalitet odnosi se
na tzv. “preusmjereno placanje” (engl. rou-
ted wages) za ¢lanove porodice koji pruzaju
usluge njege korisniku (npr. Italija i Holandi-
ja).=

Sa druge strane, naknade usmjerene ka ne-
formalnim njegovateljima uplacuju se direkt-
no ovim osobama kao kompenzacija za ne-
mogucnost (punog) ucesc¢a na trzistu rada i
posljedi¢nog izostanka prihoda ili kao simbo-
licna naknada za uloZeni trud.* Drugim ri-
jec¢ima, dok u nekim zemljama ove naknade
imaju karakter zamjene za prihod (engl. in-
come substitute), tj. imaju za cilj nadomjesti-
ti prihode koje bi njegovatelj mogao osigura-
ti kroz radni angazman (uglavnom se u obzir
uzimaju minimalni prihodi po osnovu rada),

Aida Malkic se pridruzila
timu Analitike u januaru
2015. godine i radi

na poziciji projektnog
koordinatora i mladeg
istrazivaca. Trenutno
zavrsava master studij
psihologije na Odsjeku za
psihologiju Univerziteta u
Sarajevu, gdje je takode
diplomirala psihologiju.
Bila je angazovana

kao saradnica na vise
istrazivackih projekata.

u drugim zemljama one imaju karakter do-
datka prihodima (engl. income supplement),
koji ima za cilj barem djelomicno kompenzi-
rati uloZzeno vrijeme i trud njegovatelja. >
Osim toga, uplacivanje doprinosa za zdrav-
stveno i/ili penziono i invalidsko osiguranje
neformalnim njegovateljima takoder pred-
stavlja jednu od mogucénosti za kompenzi-
ranje uloZenog truda i poboljSanje Zivotnih
uvjeta njegovatelja.

Ostvarivanje direktne finansijske podrs-
ke namijenjene neformalnim njegovatelji-
ma uglavnom je uvjetovano nizom kriterija
poput imovinskog cenzusa, odnosno mje-
secnih prihoda neformalnog njegovatelja,
nivoa onesposobljenja osobe kojoj je po-
trebna njega, veze izmedu njegovatelja i
njegovanog, vremena provedenog u pru-
Zanju njege i slicno.*" Naprimjer, nefor-
malni njegovatelji u Engleskoj mogu ostva-
riti pravo na novcani dodatak ukoliko njegu
pruzaju minimalno 35 sati sedmicno i ne
smiju zaradivati viSe od propisanog iznosa
(95 funti sedmiéno). Dodatno, mogu ostva-
riti i pravo na penzione doprinose ukoliko
njegu pruzaju vise od 20 sati sedmi¢no. >
U Njemackoj, njegovatelju koji pruza pomo¢
viSe od 14 sati sedmicno, a ukoliko nije za-
poslen (odnosno radi manje od 30 sati sed-
micno), uplacuje se i doprinos za penziju.*"

Osim toga, trajanje ovih naknada moZe biti
razli¢ito regulirano. Dok pravo na ove nak-
nade u nekim zemljama ne podlijeZe vre-
menskom ogranic¢enju, u drugim zemljama
su one privremene (npr. u Danskoj je ograni-
¢eno na 6 mjeseci)*™i ili se isplacuju u vidu
jednokratne pomoéi (npr. Spanija)®i,

Iznosi naknada predvidenih za neformal-
ne njegovatelje variraju, ali su generalno
niski.** Dok se u nekim evropskim zemlja-
ma ove naknade smatraju izdasnim (npr.
u ltaliji iznose oko 487 EUR)¥, u drugim su
zemljama one prvenstveno simboli¢ne pri-
rode. Ipak, da bi naknada ostvarila funkciju
adekvatne kompenzacije za pruZenu njegu,
odnosno bila efikasno rjesenje za zadovolje-
nje finansijskih potreba njegovatelja, sma-
tra se da bi “iznos trebao omoguciti njego-
vatelju da kombinira pruZanje njege i posao,
da iznos ne bude minimalan i da poveéava
mogucnost izbora”

2.1.2. Nenovcane (in-kind) usluge

Osim novcanih davanja, odgovarajuce uslu-
ge podrske od izuzetne su vaznosti jer omo-
gucavaju neformalnom njegovatelju ade-
kvatno obavljanje i unapredenje poslova
njege, ali i pomaZu u o€uvanju autonomije
i kvaliteta njegovog Zivota. lako su mnoge
evropske zemlje prepoznale vaznost posto-
janja usluga podrske neformalnim njegova-
teljima te ucinile napore da te usluge ugra-
de u sistem dugorocne njege, njihova do-
stupnost znacajno varira od zemlje do ze-
m|je_xlii

Indirektne usluge, tj. usluge usmjerene ka
njegovanim osobama opdéenito su zastu-
pljenije i dostupnije u odnosu na direktne
usluge. U ovom segmentu, narocito su zna-
Cajne tzv. usluge predaha (engl. respite ca-
re¥ii osmisljene kako bi se njegovateljima
omogucilo nekoliko sati ili dana odmora
za rekuperaciju. One ujedno predstavljaju
najrasprostranjeniji vid podrske u evrop-
skim zemljama.""V Drugi zastupljen vid po-
drske jeste adaptacija i opremanje prosto-
ra u kojem boravi osoba kojoj je potrebna
njega®, ¢ime se nastoji odgovoriti speci-
ficnim potrebama njegovane osobe sa ci-
ljem postizanja Sto viSeg kvaliteta usluge.
Profesionalne usluge koje pruzaju trenirani
i kvalificirani socijalni i zdravstveni radnici
osobi kojoj je potrebna njega isto tako se
smatraju vidom indirektne podrske nefor-
malnim njegovateljima, “posebno onima
koji su uklju€eni na trziSte rada jer dostu-
pnost adekvatnih formalnih usluga moze
doprinijeti ostanku u zaposlenju i smanje-
nju rizika od siromastva” .V

Neformalni njegovatelji takoder mogu imati
korist od usluga podrske kreiranih iskljuci-
vo za njih (direktne mjere). Ovakve uslu-
ge uglavnom su savjetodavne i edukativne
prirode (informiranje, savjetovanje, obuke
i sl.). Primjera radi, doktori porodi¢cne me-
dicine u Skotskoj imaju zadatak identifici-
rati osobe koje pruZaju neformalnu njegu,
uvrstiti ih u evidenciju te potom osigurati
uslugu savjetovanja, odnosno informiranja
o njeziVi U Njemackoj se, ukoliko porodica
izrazi interes, organiziraju posebne obuke za
neformalne njegovatelje, koje se finansiraju
iz fonda dugoroéne njege. Vi



3. POLITIKE DUGOTRAJNE NJEGE U
BiH

Sistem dugotrajne njege u BiH primarno je
usmjeren na mjere direktne podrske oso-
bama kojima je potrebna tuda njega. Ove
osobe imaju pravo na dodatak za pomo¢ i
njegu od strane druge osobe u vidu nov¢ane
naknade, kao i na razli¢ite usluge njege pru-
Zene od ustanova socijalne zastite.

Dodatak za pomo¢ i njegu druge osobe u
BiH namijenjen je osobama s psihofizickim
teSkocama, teskim oboljenjima i nemoé-
nim osobama kojima je potrebna podrska i
njega od druge osobe za zadovoljavanje nji-
hovih osnovnih Zivotnih potreba.** Osnovni
preduvjet za ostvarivanje ovog prava jesu
nalazi i misljenja nadleznih medicinskih in-
stitucija ili stru¢nih ljekarskih komisija'. Dok
je ostvarivanje ovog prava prakti¢no univer-
zalno u Brcko distriktu" i Republici Srpskoj,
tj. nije vezano za imovinsko stanje korisnika,
ono u Federaciji BiH varira u odnosu na kan-
ton u kojem se pravo realizira i uvjetovano
je kategorijom kojoj osoba pripada. llustra-
cije radi, u prosjeku, za osobe sa devede-
setpostotnim ili stopostotnim invaliditetom
ovo pravo ne podlijeze imovinskom cenzu-
su, dok osobe starije iznad 65 godina ovo
pravo ne mogu ostvariti ukoliko njihovi pri-
hodi prevazilaze definirani prag."

Iznosi ovih naknada su niski i uglavhom ne
mogu odgovoriti potrebama korisnika." U za-
visnosti od stepena invaliditeta korisnika te
mjesta prebivalista, tj. administrativne jedi-
nice kojoj pripadaju, ove naknade uglavhom
variraju od 1/6 do 1/3 prosjecne place™. Tako
je u RS-u, gdje naknade sufinansiraju jedi-
nice lokalne samouprave i Vlada RS-a, naj-
viSi iznos naknade za njegu koji je moguce
ostvariti oko 166 KM, u BD-u oko 172 KM,
dok na podrucju FBiH, u zavisnosti od kan-
tona koji ove naknade finansiraju, najvisi
iznosi variraju od 307 KM u Kantonu Sara-
jevo do 71 KM u Zenic¢ko-dobojskom kanto-
nu." Visina iznosa uvjetovana je kategorijom
kojoj korisnik pripada, gdje najveée iznose
mogu ostvariti osobe sa stopostotnim inva-
liditetom. Ipak, ¢ak ni najvisi iznosi ne mogu
u potpunosti pokriti potrebne usluge njege
za ove osobe.™ U nekim dijelovima BiH, do-
datan problem predstavlja i to sto naknade

kasne," a $to korisnicima takoder moze ote-
Zati finansiranje usluga njege.

Korisnici ova sredstva nerijetko usmjeravaju
u druge svrhe umjesto na osiguravanje po-
trebne njege. Naime, kako osobe kojima je
njega potrebna odlucuju o tome na koji ¢e
nacin trositi novéane naknade, sredstva se
uglavnom utroSe na zadovoljavanje osnov-
nih Zivotnih potreba s obzirom na ekonom-
ske prilike u kojima mnogi korisnici takvih
naknada Zive.V" U tom smislu, osiguravanje
njege za korisnike postaje od sekundarnog
znacaja, zbog ¢ega ovakve naknade gube na
efektivnosti, odnosno ne ispunjavaju svoju
izvornu funkciju."™

Osim novcanih naknada, sistemom dugo-
roéne njege u BiH predvidene su razlicite
nenovcane usluge. Ove usluge se pruZaju
u vidu smjestaja u ustanove socijalne zasti-
te, u vidu pomodi i njege u kuci*, te u vidu
zbrinjavanja u hraniteljsku porodicu. Ipak,
opseg i vrste usluga na koje korisnik moZze
ostvariti pravo ovise o njegovom mjestu
prebivalista, te ¢ak ni neke osnovne usluge
— poput njege i pomodi u kuéi — nisu predvi-
dene zakonom u svim dijelovima BiH (vidjeti
tabelu 2).

Osim utvrdene potrebe korisnika, ostvariva-
nje ovih prava na teret budZetskih sredstava
uglavnom je uvjetovano primanjima ili imo-
vinom korisnika. Takoder, pristup nenovca-
nim uslugama predviden je za osobe koje
nemaju blize srodnike (roditelje, bracne
drugove ili djecu), koji su po zakonu duzni
skrbiti o njima ili, pak, u slucaju kada blizi
srodnici nemaju materijalne uvjete za brigu
0 ovim osobama.* Stoga je moguce ustvrdi-
ti da ove usluge imaju karakter socijalne po-
moci za najugroZenije osobe kojima je po-
trebna tuda njega, dok se polazi od pretpo-
stavke da bi brigu o njima primarno trebali
preuzeti blizi srodnici.

U nekim dijelovima BiH, ostvarivanje prava
na novcani dodatak ogranicava pristup dru-
gim uslugama. [lustracije radi, prima-
lac nov€anog dodatka za pomo¢ i njegu u
BiH ne moZe ostvariti pravo na smjestaj
u ustanovu socijalne zastite, dok je prak-
sa razlicita kada je rijec o pravu na pomo¢
i njegu u kudi: u RS-u je ovo pravo moguce

Tabela 2. Pregled najznacajnijih prava na nenovcane usluge prema
administrativnim jedinicama

RS ' BD
KS TK
Zbrinjavanje u drugu/
hraniteljsku porodicu
Kuéna njega i pomoc¢
u kudi

Dnevno zbrinjavanje X

Pomaganje u
prevladavanju
posebnih teskoéa

Smjestaj u ustanovu

. v X X X X
socijalne zastite

FBiH
PK  ZDK HNK  BPK ZHK SBK K10 USK
X X X X X X X X
X X X X X X X
X X

X X X X X X X X

Najznacajnije ustanove socijalne zastite Cije je (moguce) osnivanje predvideno zakonima

Ustanova/ dom
za odrasla, stara i X X
iznemogla lica

Gerontoloski centar

Ustanova/ centar za
dnevno zbrinjavanje / | x X X X
dnevni boravak

Centar/ sluzba za

L 3 X X
pomo¢ i njegu u kuci
Ustanove/ dom za
socijalno-zdravstveno « «

zbrinjavanje
invalidnih i drugih lica
Ustanova/

centar/ dom za

djecu i omladinu

sa posebnim
potrebama/
smetnjama u razvoju

X X X X X X X X
X X X X X X
X X X X X X X
X X X X X X
X X X X X X X

Izvor: Zakoni o socijalnoj zastiti™

kombinirati sa nov€anom naknadom, dok je
u Federaciji BiH razli¢ito regulirano na nivou
kantona.”" Stoga se korisnici, s obzirom na
to da se uglavnom nalaze u teskom finan-
sijskom polozaju, pretezno odlucuju za na-
knade naustrb nematerijalnih usluga njege.
Primjera radi, u Kantonu Sarajevo se u pret-
hodnoj godini samo jedna osoba opredijeli-
la za uslugu njege i pomodi u kuci, a ne na
novcani dodatak.™

Ipak, propisana prava realiziraju se tek par-
cijalno.™ lako zakoni o socijalnoj zastiti
predvidaju Sirok spektar usluga, ukljucuju-
¢i i uspostavljanje razli¢itih ustanova koje bi
takve usluge pruZale, finansijske moguéno-
sti pojedinih administrativnih jedinica (pr-

venstveno kantona i opc¢ina) uvjetuju nji-
hovo ostvarivanje.™ Primjera radi, kada je
posrijedi pomo¢ i njega u kuéi u BD-u, od
usluga koje su predvidene zakonom — pre-
hrana, obavljanje kuénih i drugih potrebnih
poslova i odrzavanje li¢ne higijene korisnici-
ma — jedino se prehrana, odnosno omogu-
¢avanje obroka realizira u praksi, dok ostale
usluge nisu osigurane. Nadalje, u Bosansko-
podrinjskom kantonu je, usljed nedostatka
finansijskih sredstava, ukinut program po-
modi i njege u kuci koji je ranije implementi-
ran.™i Sli¢no je stanje i u nekim drugim kan-
tonima i opéinama.

To u praksi znaci da na nivou lokalnih za-
jednica nisu razvijene mreze usluga koje bi



korisnicima omogucile pristup uslugama, te
odabir vrste podrske koja im je potrebna.
lako zakoni o socijalnoj zastiti nevladinim
organizacijama i drugim pravnim osobama
daju moguénost pruzanja razlic¢itih uslu-
ga, ukljucujuc¢i pomoc i njegu u kudi, te se
u nekim dijelovima BiH takve usluge finan-
siraju iz budzeta, pruzaoci usluga iz privat-
nog ili nevladinog sektora uglavnom nisu in-
tegrirani u sistem dugorocne njege. Usluge
poput dnevnog boravka ili pomoci i njege
u kuéi u nekim opc¢inama pruzaju profesio-
nalni njegovatelji ili volonteri koje angazira-
ju humanitarne nevladine organizacije, ali u
pravilu na ad hoc projektnoj osnovi.** Opce-
nito, bilo da se radi o drzavnim, nevladinim
ili privatnim ustanovama i sluzbama u ovom
domenu, vise sagovornika istaklo je da je
sektor usluga dugorocne njege nedovoljno
razvijen, uprkos objektivnim potrebama ko-
risnika. OteZan pristup uslugama dugoroc-
ne njege posebno imaju starije i nepokretne
osobe bez porodice koje Zive u ruralnim po-
drucjima, a koje, usljed nedostatka instituci-
onaliziranog i proaktivnog pristupa evidenti-
ranju potreba i pruzanju njege, cesto ostaju
potpuno socijalno isklju¢ene.™

4. NEFORMALNI NJEGOVATELJI U
SISTEMU DUGOROCNE NJEGE U
BiH

S obzirom na brojne nedostatke u formal-
nom sistemu dugorocne njege, koji se pr-
venstveno ogledaju u ograni¢enom pristupu
uslugama i nedostatnim novéanim davaniji-
ma korisnicima, teret skrbi o ovim osobama
uglavnom je prebacen u sferu neformalne
njege. Osim toga, vazece zakonodavstvo u
oblasti porodi¢nih odnosa propisuje obave-
zu skrbi o blizZim srodnicima — roditeljima,
djeci i supruznicima — Sto pitanje njege ovih
osoba primarno pozicionira u sferu porodi-
ce.

UnatoC¢ tome, neformalni njegovatelji nisu
prepoznati u sistemu dugorocne njege u
BiH.™ Drugim rije¢ima, politike u ovoj obla-
sti iskljucivo su fokusirane na prava i usluge
orijentirane ka osobama kojima je potrebna
njega, dok su potrebe neformalnih njegova-
telja zanemarene. U tom smislu, osobe koje
pruzaju neformalnu njegu u BiH nemaju ni-

kakvu podrsku drzave, tj. vidove institucio-
nalizirane pomodi — u vidu usluga ili novca-
ne kompenzacije — koji bi olaksali zadatak
pruzanja njege ili, pak, u izvjesnoj mjeri, za-
dovoljili socijalne i ekonomske potrebe ne-
formalnih njegovatelja. Na koncu, postoje-
¢im politikama nije institucionaliziran pro-
ces identifikacije, te evidentiranja neformal-
nih njegovatelja, vrsta njege koju pruZaju
i njihovih potreba, sto bi omogucilo uvid u
rasprostranjenost i stanje neformalne njege
u BiH, te izradu adekvatnih politika u ovom
domenu.

Pruzanje njege drugim osobama ograni-
Cava ili onemogucéava ucesée neformalnih
njegovatelja na trZiStu rada, Sto se mozZe
negativno odraziti na njihovo ekonomsko
blagostanje.® Unato¢ tome, neposredna
nov¢ana kompenzacija za pruZatelje nefor-
malne njege nije predvidena postoje¢im po-
littkama u ovoj oblasti. lako vaZeca legisla-
tiva predvida nov€anu naknadu za pomo¢
i njegu druge osobe, ovakve su naknade
usmjerene ka osobama kojima je potrebna
njega, dok je raspolaganje ovim sredstvima
proizvoljno.®¥ Uzevsi u obzir uvjete u koji-
ma Zive mnogi korisnici, ali i ¢lanovi njiho-
vih porodica, ova naknada najce$ce bude
utrosena u druge svrhe a ne na namirivanje
usluga neformalne njege. Osim toga, politi-
ke dugoroéne njege ne predvidaju moguc-
nost ostvarivanja prava na uplatu doprino-
sa za zdravstveno ili penziono osiguranje za
neformalne njegovatelje za period pruzanja
ovih usluga. lako mnoge zemlje prakticira-
ju neposrednu materijalnu kompenzaciju
za neformalne njegovatelje u vidu novca-
nih naknada, kao i uplatu doprinosa, ovakva
praksa jos uvijek nije zaZivjela u BiH.

Pored toga, iako pruzanje neformalne njege
iziskuje mnogo vremena i neformalnim nje-
govateljima ogranicava ucesc¢e u ekonom-
skom i druStvenom Zivotu, postojeée poli-
tike dugoro¢ne njege u BiH ne predvidaju
dovoljan opseg mjera kojim bi se ove re-
perkusije barem djelomi¢no amortizirale.”™
U tom smislu, mjere poput omogucavanja
fleksibilnog radnog vremena, dodatnih dana
godiSnjeg odmora, zamrzavanja radnog od-
nosa na odredeni period, kao i usluge pre-
daha za neformalne njegovatelje nisu pred-
videne aktuelnim politikama dugorocne




SKRB 0 SKRBNICIMA: ANALIZA POLITIKA NEFORMALNE NJEGE U BOSNI I HERCEGOVINI

njege. lzuzetak predstavlja njega djeteta s
psihofizickim smetnjama, pri ¢emu jedan
od roditelja ima pravo raditi na pola radnog
vremena, ukoliko se radi o samohranom ro-
ditelju ili porodici u kojoj su oba roditelja
zaposlena, do treée godine Zivota u FBiH i
RS-u, odnosno do druge godine Zivota dje-
teta u BD-u.™v

Na koncu, neformalni njegovatelji nemaju
pristup adekvatnim savjetodavnim usluga-
ma i obukama koje bi unaprijedile kvalitet
pruzene njege, ali i njihovo blagostanje.™i
lako je pruZanje savjetodavnih usluga jedna
od djelatnosti centara za socijalni rad, one se
uglavnom odnose na tzv. porodi¢no savjeto-
vanje, dok za pruzanje adekvatnih savjeto-
davnih usluga u ovoj oblasti centri trenutno
nisu profilirani niti imaju potrebne kapacite-
te.”™ii pored toga, ne postoje institucionali-
zirane specijalizirane obuke namijenjene ne-
formalnim njegovateljima koje bi ih opskrbi-
le potrebnim znanjima i vjestinama te, time,
poboljsale kvalitet pruzene usluge.™™

5. ZAKLJUCAK | OKVIRNE
PREPORUKE

Sistem dugorocne njege u BiH je nedovolj-
no razvijen. lako je vaze¢im zakonima utvr-
den Sirok spektar prava u ovom domenu —
od novcane naknade za pomo¢ i njegu od
strane druge osobe do razli¢itih nenovca-
nih usluga, poput smjestaja u ustanove so-
cijalne zastite, usluge pomodi i njege u kuci
i sl. —ona se, usljed finansijskih ogranicenja,
realiziraju tek parcijalno i neravhomjerno u
razli¢itim administrativnim jedinicama. Do-
stupnost i mogucnost realizacije ovih prava
ovisi o kantonu, odnosno opdini u kojoj ko-
risnik Zivi.

S obzirom na nerazvijenost ovog sistema,
teret brige o osobama kojima je potrebna
dugorocna njega uglavnom pada na nefor-
malne njegovatelje. Unatoc tome, postojeci
sistem dugorocne njege ne prepoznaje sta-
tus neformalnog njegovatelja, odnosno ne
postoje politike koje bi uredile njihov sta-
tus, niti postoje specijalno osmisljene mjere
koje bi odgovorile na potrebe ovih osoba.

Na osnovu komparativnih praksi u domenu
dugorocne i neformalne njege, te konsulta-

cija s predstavnicima centara za socijalni rad
i medunarodnih humanitarnih organizacija
iz razli¢itih dijelova BiH, u daljnjem tekstu
ponudene su okvirne preporuke za unap-
redenje oblasti neformalne njege i poloZaja
neformalnih njegovatelja u BiH.

e Kao preduvjet za kreiranje adekvatnih
mjera za unapredenje sistema dugoroc-
ne njege u BiH, neophodno je propisa-
ti obavezu identifikacije i evidentiranja
broja neformalnih njegovatelja, raspro-
stranjenost pruzanja neformalne njege i
njen udio u dugoroc¢noj njezi, postojecih
neformalnih praksi te osnovne potrebe i
probleme s kojima se suocavaju pruzate-
lji njege. To je posebno vazno imajuci u
vidu da neformalna njega predstavlja ne-
dovoljno istrazeno, praceno i dokumenti-
rano podrudje.

e Takoder, trebalo bi stvoriti pretpostavke
za povecanje dodatka za pomo¢ i njegu
druge osobe kako bi ova naknada zaista
mogla odgovoriti stvarnim potrebama
njegovanih osoba.

e Istovremeno, potrebno je razmotriti mo-
dalitete uvodenja direktnih nov¢anih na-
knada osobama koje pruzaju neformalnu
njegu drugima. Bilo da se radi o simbolic-
nim naknadama ili naknadama koje sup-
stituiraju minimalne prihode po osnovu
rada, ovakve naknade osigurat ée ne-
formalnim njegovateljima barem djelo-
mi¢no kompenzaciju za uloZeni trud te
amortizirati negativne reperkusije njiho-
vih smanjenih ekonomskih aktivnosti.

e U skladu sa medunarodnim praksama, ta-
koder bi trebalo razmotriti mogucnost
uvodenja zdravstvenog i socijalnog osi-
guranja za neformalne njegovatelje, te
na taj nacin unaprijediti njihovu socijalnu
sigurnost.

e Osim novCane kompenzacije, neophodne
su mjere podrske neformalnim njegovate-
ljima u vidu savjetodavnih usluga i osnov-
ne obuke, koje bi unaprijedile kvalitet pru-
zane njege ali i kvalitet Zivota njegovate-
lja. Ovakve bi usluge, u odnosu na druge
usluge iz domena dugorocne njege, u zna-
¢ajno manjoj mijeri opterecivale budzZet
i mogle bi se realizirati kroz postojece



institucije socijalne zastite, a, gdje je po-
trebno, i kroz nevladine organizacije koje
pruzaju edukaciju u ovom domenu.

e U skladu s praksom u veéini evropskih ze-
malja, neophodno je uvesti usluge pre-
daha kao dodatan vid podrske neformal-
nim njegovateljima.

e Opdenito je potrebno raditi na kontinui-
ranom unapredenju formalnih usluga u
domenu dugorocne njege kako bi osobe
kojima je njega potrebna imale moguc-
nost pristupa i odabira usluga njege.
Osim Sto bi unaprijedile kvalitet pruzene
njege osobama kojima je ona potrebna,
razvijene usluge u ovom domenu u zna-
¢ajnoj bi mjeri rasteretile neformalne
njegovatelje, odnosno smanjile pritisak
na neformalne oblike pruzanja njege. U
tom smislu, potrebno je prosiriti opseg
ovih mjera tamo gdje one nisu diversifi-

